PROJEKTNI ZADATAK
Specijalista za prenamjenu zemljišta i zatvaranje rudnika pri Jedinici za implementaciju Projekta
Projekat pravedne tranzicije u odabranim regijama bogatim ugljem u BiH

Uvod i elementi projekta
Jedinica za implementaciju projekta (JIP) uspostavlja se u okviru Federalnog ministarstva energije, rudarstva i industrije (FMERI, Ministarstvo) i biće odgovorna za pripremu, koordinaciju, upravljanje i implementaciju projekta u Federaciji Bosne i Hercegovine.
Ukupna vrijednost investicije za tri rudnika iznosi 79,90 miliona EUR. Projekat bi se realizovao u periodu od pet godina. 
Projekat se sastoji od sljedećih komponenti:
Komponenta 1: Institucionalno jačanje i upravljanje projektom
Komponenta 2: Prenamjena rudničkog zemljišta (Banovići i Kreka) i zatvaranje odabranih jama (Zenica)
Komponenta 3: Proizvodnja obnovljive energije u Rudnicima Banovići i Kreka
Komponenta 4: Podrška za tranziciju radne snage i zajednice za Rudnike Banovići i Zenica
Za potrebe implementacije Projekta pravedne tranzicije u odabranim regijama bogatim ugljem u Bosni i Hercegovini (u daljem tekstu Projekat), Federalno ministarstvo energije, rudarstva i industrije (u daljem tekstu Ministarstvo) namjerava angažovati Specijalistu za prenamjenu zemljišta i zatvaranje rudnika. Specijalista za prenamjenu zemljišta i zatvaranje rudnika će biti dodijeljen Jedinici za implementaciju projekta i podržavati Ministarstvo u upravljanju i koordinaciji svih aktivnosti u okviru Projekta, do okončanja njegove implementacije, a prema dole navedenom obimu radova.
Opis poslova Specijaliste za prenamjenu zemljišta i zatvaranje rudnika
Specijalista za prenamjenu zemljišta i zatvaranje rudnika će biti angažovan pri Jedinici za upravljanjem projektom koja će biti uspostavljena u Ministarstvu te će o svom radu direktno izvještavati Koordinatora projekta. Glavni zadatak Specijaliste za prenamjenu zemljišta i zatvaranje rudnika je sprovođenje svih aktivnosti i procedura usmjerenih ka razvoju, održavanju i upravljanju projektom sa aspekta zatvaranja rudnika i prenamjene zemljišta, koji će omogućiti Jedinici za implementaciju projekta, odnosno Ministarstvu, da postigne ciljeve i obaveze Projekte, sve u skladu sa procedurama dogovorenim u saradnji sa Svjetskom bankom. 
Kao član Jedinice za implementaciju projekta, Specijalista za prenamjenu zemljišta i zatvaranje rudnika je dužan proaktivno raditi sa svim uposlenim članovima Jedinice, ali i ostalim učesnicima projekta, kako bi osigurao/la da su sve procedure uspješno sprovedene i doprinose postignutim ciljevima Projekta. 
Specijalista za prenamjenu zemljišta i zatvaranje rudnika izvršava sljedeće specifične zadatke:
· odgovoran je za realizaciju radova zatvaranja i prenamjene zemljišta;
· usko sarađuje sa Koordinatorom projekta, predstavnicima rudnika u izradi procjene, kreiranju planova za provođenje prenamjene zemljišta i izvođenje radova na prenamjeni;
· usko sarađuje sa svim akterima Projekta, nadležnim za zatvaranje, sanaciju rudnika, pruža podršku za sanaciju rudničkog zemljišta za postizanje sigurnih i stabilnih uslova za ciljanu namjenu;
· usko sarađuje sa Specijalistom za nabavke u kreiranju tenderske dokumentacije, sa posebni aspekt sigurnosti i poštivanje procedura i standarda u izvođenju radova na poslovima sanacije i prenamjene zemljišta;
· osigurava da su svi zakonski propisi Federacije BiH poštovani prilikom izvođenja radova, te da se poštuju standardi Svjetske banke;
· usko sarađuje sa Specijalistom za okoliš, poštujući sve smjernice Projekta i planova i propisa Federacije BiH koji regulišu oblast zaštite okoliša, prilikom izvođenja radova na sanaciji i prenamjeni zemljišta;
· prikuplja sve podatke, neophodne za dodatne analize i radove, koji mogu proizaći iz aktivnosti sanacije i prenamjene zemljišta, kao što je npr: (i) zatvaranje dodatnih jama; (ii) procjenu površinskih i podzemnih voda; (iii) temeljita procjena metana u rudniku; (iv) geo-tehnička procjena; (v) studije izvodljivosti i tehničke projekte zatvaranja; (vi) neophodne dozvole itd;
· Zajedno sa Specijalistom za okoliš i Specijalistom za socijalna pitanja i rad učestvuje u realizaciji izrade Procjene okolišnih i socijalnih uticaja u skladu sa međunarodnim standardima da bi se osiguralo upravljanje rizikom i maksimalna održivost;
· Prati rad PMT EPBiH vezano za izradu planova za zatvaranje jama, u skladu sa međunarodnim standardima zatvaranja rudnika i zatvaranje jame Raspotočje;
· Prati rad PMT EPBiH vezano za izradu procjene podzemnih voda, temeljite procjene rudničkog metana i geotehničku procjenu, kao dopunu domaćih zahtjeva za zatvaranje rudnika;
· Prati rad PMT EPBiH vezano za realizaciju aktivnosti zatvaranje jame Raspotočje, aktivnosti obuhvataju uklanjanje nadzemnih objekata, sanaciju podzemnih objekata, zbrinjavanje vode i metana nakon zatvaranja, kao i mjere monitoringa u skladu sa međunarodnim dobrim praksama i domaćim propisima; 
· Prati i izvještava da su svi radovi u skladu sa planom zatvaranja rudnika i preporukama ESIA;
Trajanje
Specijalista za prenamjenu zemljišta i zatvaranje rudnika će biti angažovan na puno radno vrijeme. Očekuje se da će pružanje usluga na Projektu pravedne tranzicije započeti 10.06.2026. godine i da će trajati pet godina ili do kraja Projekta ukoliko isti bude produžen. 
Zahtjevi za izvještavanjem
Zahtjevi za izvještavanje detaljnije će biti opisani u protokolu kojim se uređuju odnosi između Ministarstva i Jedinice. Specijalista za prenamjenu zemljišta i zatvaranje rudnika će direktno izvještavati Koordinatora projekta i/ili Ministarstvo, odnosno Svjetsku banku, kako bude definisano u spomenutom protokolu. 
Potrebna iskustva i kvalifikacije Specijaliste za prenamjenu zemljišta i zatvaranje rudnika
[bookmark: _GoBack]Specijalista za prenamjenu zemljišta i zatvaranje rudnika treba ispunjavati sljedeće uslove:
• Završen prvi ciklus visokog obrazovanja odnosno VSS u oblasti rudarstva ili geologije;
• najmanje 5 godina relevantnog radnog iskustva u oblasti rudarstva ili geologije, položen stručni ispit za tehničko rukovođenje iz oblasti rudarstva ili položen stručni ispit za samostalno obavljanje poslova i rukovođenja u oblasti geoloških istraživanja;
• rudarsko ili geološko iskustvo u podzemnoj i površinskoj eksploataciji uglja, iskustvo u pripremi, izradi, reviziji ili odobravanju elaborata vezano za rezerve uglja, projekata otvaranja, za eksploataciju i/ili zatvaranje pogona i rudnika;
• Iskustvo u provođenju i praćenju rada rudnika uglja i zatvaranju pojedinih pogona i/ili prenamjene zemljišta koja su bila u eksploatacionom polju u skladu sa zakonskom regulativom u Federaciji BiH;
• sposobnost rada u timovima;
• poželjno je poznavanje pisanog i govornog engleskog i lokalnog jezika te naprednih računarskih vještina.
Doprinos Federalnog ministarstva energije, rudarstva i industrije
Ministarstvo će pomoći Specijalisti za prenamjenu zemljišta i zatvaranje rudnika da se iznajmi uredska infrastruktura, oprema i bude plaćen sredstvima Projekta za obavljanje njegovih zadataka.
Ministarstvo će osigurati usvojen protokol kojim će se regulisati odgovornost Ministarstva za implementaciju projekta, izvještavanje i komunikaciju i upravljanje učinkom osoblja Jedinice.
Naknada za Specijalistu za prenamjenu zemljišta i zatvaranje rudnika
Naknadu FMERI pregovara s odabranim Specijalistom za prenamjenu zemljišta i zatvaranje rudnika na osnovu obima posla i raspoloživog budžeta.
Selekcija Specijaliste za prenamjenu zemljišta i zatvaranje rudnika
Specijalista za prenamjenu zemljišta i zatvaranje rudnika  će biti odabran u skladu s otvorenim konkurentskim postupkom odabira individualnih konsultanata kako je navedeno u Pravilniku o nabavkama Svjetske banke (Pravilnik o nabavkama Svjetske banke za zajmoprimce IPF-a, šesto izdanje, februar 2025.). Podneseni izrazi interesa bit će ocijenjeni primjenom sljedećih kriterija za ocjenjivanje:
· Opće iskustvo (40 bodova)
· Specifično iskustvo i vještine relevantne za zadatak (60 bodova)

